
Geltokirakoak

Alex Gurrutxaga

oiatz Labandibarren le-
‘ hen liburua duzu Gelto-

kiak edo helduta entzute-
ko abestiak. XIV.Igartza Saria
irabazi zuen bere proposamenak
eta urte hasieran argitaratu dute
hamabi ipuinez osatutako bildu-
ma. Izenburuaren bigarren atala
ipuin batetik hartua da eta Gelto-
kiak hitzak, berriz, bildumaren
elementu oinarrizkoena zein den
erakusten du: ipuin bakoitza Eu-
ropako hiri batean kokatzen da
eta bertako geltokiak beti du, gu-
txi-asko, zer esana.

Geltokia heterotopia bat da,
nulle partbat, pasaerako tokia, ez
hemen eta ez han egotekoa. Hala-
ber, geltokiak bidaia suposatzen
du, eta bidaiak aldaketa. Ipuino-
tako pertsonaiek ere aldaketak
bizi dituzte, bizitzaren joan-eto-
rriak, eta agertzen diren erlazio
gehienak ahul eta aldakorrak
dira. Izan ere, heterotopiek, espa-
zionagusiek ez bezala, ez dute
sendotasunik iradokitzen.

Bildumako geltoki esangura-
tsuena Hendaiakoa da. Bi ipuin
daude harilotuta, lehenaeta az-
kena, bidaia borobila osatuz. Gai-

nera azken ipuina zahartzeari
buruzkoa da eta tematikoki ere
ixten du liburua. Binarrazio
hauek geltokiaren esanahi bana
planteatzen dute. Lehenengoan
konpromisoa balioesten da. Indi-
bidualismoak eta autonomia
nahiak giza erlazioak baldintza-
tzen dituzten honetan, testuak
honela dio: «hirugarren aldiz ere
maitemindu behar delako zen-
baitetan bikoteaz». Etalehen
ipuinean geltokia eta trena hur-
biltzearen irudi diren bezala, az-
ken ipuinean urruntzea irudika-
tzen dute: geltoki batean bereizi
ziren bi pertsona ez dira berriz
hain hurbil egongo.
Narrazioetako gai garrantzi-
tsuenak giza-harremanekin dute
lotura: bikote erlazioak, familia-
koak, maitasuna, adiskideak, e.a.
Pertsonaiak dira gakoa, beraz.
Bidaia, immigrazioa eta herritik
joatea ere gai garrantzitsuak
dira. Esan behar da ipuin asko-
tan norberaren askatasunaeta
independentzia aldarrikatzen di-
tuztela pertsonaiek. Areago, zen-
baitetan agerikoak dira familia-
rekiko lotura falta (Viza-n adibi-
dez), konpromisorik eza eta
indibidualismoaren aldeko jarre-

rak: esaterako T'rieste ipuinean
(«Etanorberak nahi duena egin
behar duela...»), edota Genoan
(«Etaezbata ez bestea ez zirela
inoiz inori lotuko»).
Kontatekniketan molde tradi-
zionalak dira nagusi: ia ipuin
guztiak hirugarren pertsonan
etairaganaldian kontatuak dau-
de. Jakina, horrek ez dio axola
baldin eta beste zerbaitek irakur-
leaeramaten badu. Bainaneuk
behintzat ez dut sumatu genero-
ak eskatzen duen intentsitaterik.
Istorio eta elkarrizketa zenbaitek

‘GELTOKIAK EDOHELDUTA
ENTZUTEKO ABESTIAK’
mEgilea: Goiatz Labandibar.

= Argitaletxea: Elkar.

sinesgarritasun gutxi dutela ere
esango nuke (Marseilla-k edota
Venezia-k, adibidez). Bada, hala-
ber, hainbat bider erabiltzen den
errekurtso bat: ipuin batzuetan
aforismo moduko bat-edo ager-
tzen da («bizitzari beti eman be-
har zaizkio bi aukera», «maita-
sun gutunak bizitzan behin jaso-
tzen dira», e.a.), eta horren
inguruan bilbatzen daistorioa,
batzuetan emaitza txukunarekin
(Marseilla-n, adibidez), nahiko
behartuta beste batzuetan (Verne-
zia-n, kasurako).

Hizkera arina da, beharbada
estiloaren distiraren kaltetan,
etaliburua errazirakurtzen da.
AzKken ohar bat. Iruditzen zait 1i-
teratur kritikak ez duela grama-
tikaz hitz egin behar, edo behin-
tzat seinale ona dela hartaz hitz
egiteko arrazoirik ezizatea. Kasu
honetan, ordea, ezin aipatu gabe
utzi italierazko esapideetan aka-
tsak daudela eta, larriagoa den
kontua, hitanoa erabiltzen den
kasuetan ugariak direla akatsak.

Azken batean, bidaia entrete-
nigarria eta irakurterraza propo-
satzen du liburuak. Akaso mati-
zen falta suma lezake irakurleak,
literatura falta.

+ Hauretagazte literatura

Paperak trukatzen

skorako ematen du Al-
A berdi & Akerreta litera-
turgileen lan honek.

Egituraz sinplea, testuz labu-
rra eta irudiz ongi hornitutako al-
bumilustratua da, mokadutxo
batean irakurtzen den horieta-
koa. Tamaina ertaineko formatu
karratua du (22x22 zm), tapa go-
gorrak, 32 orrialde.

Tlustrazioa arkatzez urratuta-
ko arrastoekin egin da. Pertso-
naia guztiak buruhandi eta moz-
takak dira. Haurrak eta euren
eraginpeko mundua bizi-bizi
agertzen dira, kolorez ongi horni-
tuak; helduak eta euren eragin-
peko mundua, aldiz, zuri-beltz hi-
tsean.

Narratzaileak gu (haurrak) eta
zuek (helduak) dio, haurren eta
helduen munduak parez pare ja-
rTiz.

Testua errepikapenean oina-
rritzen da. Bi-orrialdeko bakoi-
tzeanideia beraren fiabardura
bat dago, denera mailuka sartzen
diren hamalau baieztapen: «Txi-

kitzen zaretenean...», esaten zai-
gu; hori gertatzean heldukeriak
albobatera utzi eta dena haurren
munduan bezalaizango da, dena
kolore, denajolas, denairriba-
rre... Peter Panen Sekula Betiko
uhartean bezala.

Errepikapen teknika honekin
mezuajustifikatzen duten arra-
zoiak ematen dira, haurren mun-
duidealizatu bat hartzen dahel-
duen mundua zein grisa den era-
kusteko. Testua disertazioaren
eremuetara hurbiltzen da, ira-
kurlearijokabide zuzena zein
den erakusteko.

Hortaz, liburua serio demonio
jarritairakurtzen badugu, obra
honek proposamen trinkoa da-
karkigu, kritika soziala, irakur-
keta konprometitua, bakoitzak
— haurrak zein helduak—joka-
tzen duen papera baieztatzeko.
Haurrak helduari irakurriko dio,
«Txikitzen zare(te)nean —esan-
go diomaleziaz— ez duzu(e) lane-
rajoan beharrik izango». Eta ho-
rrela testuak edota gogoak ahitu
arte.

Beste puntan, irakurketa ludi-

koa eginez, «Txikitzen naizenean
—esango dio helduak haurrari
aurpegi bihurriajarriz—putzue-
tan salto egingo dut, zapaburu
bihurtu arte». Eta heldua pape-
rezaldatuta ikusten duelarik,
haurra harritu egingo da. Jakin-
minak kitzikaturik, txikitako pa-
sadizoez galdetuko dio eta heldua
pozik—horren irrikatan baitze-

‘TXIKITZEN ZARETENEAN’

m Egilea: Uxue Alberdi.
nllustratzailea: Aitziber
Akerreta.

= Argitaletxea: Pamiela-Kalan-
draka.

goen— bere jolasak, bere bihurri-
keriak eta pasadizoak kontatzen
hasiko da; haurrari segituan da-
mutuko zaio eta esango dio ezetz,
haurrabera dela, eta heldua bera
zaintzeko dagoela... Ziurrenera
hauxe izango da punturik mami-
tsuena, haurrak bakoitzaren iza-
era eta papera azpimarratzeko
aukera izango baitu.

Hala, album honek hitz egina-
razten digu helduok dugun bizi-
moldeaz, esanarazten ea zorion-
tsuote garen. Gure baitarako
pentsarazten digu nola azalduko
diegun hau dena haurrei etanola
mintzatzen garen haurrekin ha-
lako gai serioez. Eta hitz egina-
razten digu, halaber, helduen eta
haurren arteko harremanaz,
haurren haur izateko eskubide-
az, haurren munduaren idealiza-
zioaz eta, oro har, gure gizarteak
belaunaldi bakoitzari gaizki-ongi
ezarritako topiko eta mugarriez.

Haurraren adinaren eta izaera-
ren arabera erabaki beharko
dugu ikuspuntu seriotik ala ludi-
kotik jo, haur batzuek ez baitute
jasaten helduak tximinokeriatan
ikustea, ez bestetzuk gai serioe-
kin erretolikan aritzea. Era bere-
an gogoan izan haurra(k) eta hel-
dua(k) elkarrekin irakurtzekoa
dela.

‘FIRI-FIRI. IPUIN
ETANAHASTFE’

m Egilea: Paulo Zamarripa.
= Apailatzaileak: Nagore
Etxebarria eta Maribi Egia.
= Argitaletxea: Labayru
Ikastegia.

Gaceta del Norte-n argitaratu-
tako artikuluekin 1935ean kale-
ratutako liburuaren moldaketa
eguneratua da. Txitxu bere zer-
bitzariarekin egileak izandako
solasaldiironikoak biltzen ditu,
Txorierriko euskara baliatuta.

‘GABRIEL ARESTI IPUIN
LEHIAKETA(2010-2011)’
= Argitaratzailea: Bilooko
Udala.

Lehiaketaren 29. aldian, 2011n,
Jose Inazio Basterretxea saritu
zuten, Berunezko iretargia Qui-
lates baporeanlanagatik, eta
Jon Abrilen Artesiak barrenean
lanak irabazi zuen accesit saria.
2010ean, Ifiaki Basterretxearen
Iraultza gaueko erreleboan
lanari eman zion sari nagusia
epaimahaiak.

“JOXE ZAPIRAINEN
BERTSO-MALKOAK’

= Egilea: Pio Perez Aldasoro.
= Argitaratzaileak: Labayru
Ikastegia eta Zornotzako
Udala.

Zornotzako Udalak emandako
Santi Onaindia bekari esker,
Zapirainen bertsoetan sakondu
ahal izan zuen Perez Aldasoro
antropologoak. Zapirainen isto-
rioari heldu zion, gerrak pertso-
nengan eragiten duen sufrika-
rioa azaltzeko.



